
Terima Kasih Saudari Pengacara Majlis, 
 

Yang Berbahagia Profesor Dr. Zulkifilie bin Ibrahim 

Timbalan Naib Canselor (Akademik dan Antarabangsa) 

 

Yang Berbahagia Profesor Madya Ir. Dr. Md Nazri bin 
Othman 

Penolong Naib Canselor (Jaringan Industri dan Masyarakat) 
 
 

Encik Masdzarif bin Mahat 
Ketua Pegawai Operasi (COO) 

 
Pegawai-Pegawai Kanan Universiti,  

Dekan-Dekan Fakulti 

Datuk-Datuk/ Profesor- Profesor  

Dan semua staf yang dihormati sekalian. 

Assalamualaikum Warahmatullahi Wabarokatuh, Salam 

Sejahtera 

 

PENDAHULUAN 

 

1. Alhamdullillah, setinggi-tinggi kesyukuran dipanjatkan 

kehadrat Allah Subbahanahu Wata’ala, di atas segala rahmat 

dan kurniaan dariNya, kita dapat berhimpun dan bertemu pagi 

ini di dalam Bengkel Micro-Credential UTeM yang telah 

dijadualkan selama dua (2) hari pada 18 hingga 19 April 2022. 

2. Setelah dua (2) tahun kita bersama-sama memerangi wabak 

pandemik COVID-19, Syukur Alhamdulillah mulai 1 April 

2022, Malaysia telah berada ke fasa peralihan endemik. 

Sepanjang dua (2) tahun tersebut pelbagai inisiatif dan usaha 

telah dilaksanakan bagi memastikan sistem pengajaran dan 

pembelajaran (PdP) dapat dilaksanakan dalam norma 

baharu. 

AGENDA PENDIGITALAN 

Yang Berbahagia Datuk-Datuk, Profesor, hadirin dan 

hadirat sekalian 

3. Penularan Wabak COVID-19 telah mengubah kaedah 

pengajaran dan pembelajaran di Institusi Pengajian Tinggi di 

seluruh dunia. Pasca COVID-19 memperlihatkan banyak 

ketidakpastian yang bakal dihadapi. Oleh yang demikian, kita 

tidak ada pilihan lain selain daripada memanfaatkan teknologi 

digital menerusi Massive Open Online Learning (MOOC), 

Open Educational Resources, Flipped Classroom Online, dan 

lain-lain lagi. 

4. 'Memperhebat Strategi, Melonjak Kecemerlangan' 

merupakan tema di dalam Amanat Tahun 2022 Menteri 

Pengajian Tinggi yang telah dibentangkan pada 17 Januari. 

Salah satu strategi yang difokuskan bagi memastikan agenda 

ini tercapai adalah dengan Memperkasakan Agenda 

Pendigitalan. Melalui pendigitalan, dunia berada di hujung 

jari. Maklumat dan ilmu pengetahuan di mana satu ketika 

dahulu memerlukan kudrat fizikal kini adalah mudah untuk 

diakses dan diperoleh tanpa memikirkan batasan jarak dan 

waktu.  

5. Bagi memperkasa kecemerlangan pendidikan teknikal, UTeM 

juga perlu memperkasa pendidikan maya yang menyokong 

kepada pembelajaran ubah suai dan pendidikan fleksibel 

serta pembelajaran sepanjang hayat.  

 

 

 

 

 

 

OBJEKTIF BENGKEL 

Hadirin dan Hadirat sekalian, 

6. Bagi memastikan inovasi dalam pembelajaran dan 

pengajaran di era digital dan Revolusi 4.0, aspek kandungan 

serta kaedah pengajaran dan pembelajaran perlu diinovasi. 

Justeru itu, pelaksanaan dan penawaran kursus micro-

credential (MC) adalah amat bertepatan dan seharusnya 

dapat memasarkan program UTeM ke peringkat global. 

Pengenalan kursus ini juga adalah selaras dengan Goal 1: 

Student’s University of Choice - Seven Strategic Goals of 

UTeM (SSG) di bawah Inisiatif Strategik 2: Providing Future 

Ready Curriculum.  

PENUTUP 

Hadirin dan Hadirat Sekalian, 

7. Diharapkan pengisian bengkel yang telah disusun sebaik-

baiknya ini, dapat memperjelaskan hala tuju dan strategi 

dalam pembangunan dan pelaksanaan program micro-

credential di UTeM. Kerjasama daripada anda semua dalam 

menjayakan kursus ini amatlah saya hargai dan saya 

ucapkan ribuan terima kasih. 

8. Akhir kata saya mengambil kesempatan ini untuk 

mengucapkan selamat berbengkel kepada semua ahli.  

 

Sekian  

 

Wabillahitaufik Walhidayah Wassalamualaikum Wrt. Wbth.  

 

Terima kasih. 

 

 


